Hoogtepunten dit jaar in de nieuwjaarsconference

27-12-2012 door: Redactie Hallo en PO

Benieuwd naar de hoogtepunten van het afgelopen jaar? Op 1 januari vindt in ’t Gasthoes de nieuwjaarsreceptie van de gemeente plaats. Traditiegetrouw laten Marc Joosten en Sacha van de Ven dan het opvallendste nieuws in een conference, geschreven door Ger Gubbels, de revue passeren.

De nasleep van de Floriade, de perikelen rondom de afvalscheiding en de uitreiking van het eerste jeugdlintje. Onderwerpen die het nieuws de laatste maanden beheersten. Of deze ook terugkomen in de nieuwjaarsconference? Schrijver Ger Gubbels wil er nog niet teveel over verklappen. “Er zijn wel enkele onderwerpen die elk jaar terugkomen. Zoals de Floriade, daar hebben we het de afgelopen tien jaar elke keer over gehad. De kracht van de conference is echter dat hij actueel is. Marc en Sacha krijgen de eerste tekst ongeveer een week van tevoren. Ik moet echter nog wel het laatste nieuws mee kunnen nemen, dus het kan zijn dat enkele dagen van tevoren pas de definitieve versie klaar is. Oudejaarsavond lees ik die dan voor aan het groepje waar we Oud en Nieuw mee vieren. Dan weet ik ook of de tekst goed loopt en mensen op het juiste moment lachen.”

Humor is een belangrijk aspect van de nieuwjaarsconference. Al worden er geen mensen aangevallen of voor gek gezet. En soms is er ook ruimte voor een serieuze ondertoon. “Je mag natuurlijk wel een beetje prikkelen. Maar we zijn die middag te gast bij de gemeente en het is nu eenmaal niet netjes om je gastheer in zijn hemd te zetten”, vindt Ger Gubbels. “Een rode draad is er niet, al probeer ik wel elk dorp te noemen en worden alle gedecoreerden nog een keer, op rijm, in het zonnetje gezet. Nee hoor, zo moeilijk is dat niet. Ik begin in november met het verzamelen van nieuwsberichten en krantenkoppen. Vervolgens probeer ik die met tekstbruggetjes aan elkaar te verbinden.”

Moeilijk of niet, Sacha van de Ven neemt er haar petje voor af. “Ik vind het heel knap dat Ger elk jaar weer zo’n terugblik kan schrijven. Het enige wat Marc en ik hoeven te doen is de tekst voor te lezen.” En dat doen zij al ruim tien jaar met z’n tweeën. “Wij spelen geen typetje, maar zijn onszelf als we op het podium staan”, legt Marc uit. “Gewoon, twee inwoners van Horst aan de Maas die het nieuws van het afgelopen jaar bespreken. Improviseren is er niet bij, we houden ons precies aan de tekst van Ger. Ik probeer het zo te brengen dat het lijkt alsof ik het ter plekke verzin. Van tevoren doe ik mee aan de Nieuwjaarsduik en dan haast ik me naar ’t Gasthoes.” “Jij staat ook altijd zo relaxt op de bühne”, merkt Sacha op. “Ik moet eerlijk zeggen dat ik het nog steeds spannend vind. Maar het blijft heel leuk om te doen.”

Op dvd opgenomen, ego genoemd in deel 2 ! Tekst;
S.         Piet Oomen stopt as liëraar án de Kroevert in Kroënenberg

M.       Zund, haet ie net 'n neej schoël in 't spiksplinterneej MFC, scheit ie d'roêt

Nieuwjaarsconference 2013

2-1-2013 door: Redactie en PO

Tijdens de nieuwjaarsreceptie van gemeente Horst aan de Maas wordt jaarlijks de nieuwjaarsconference voorgedragen door Marc Joosten en Sacha van de Ven. Zij bespreken alle opvallende dingen die het afgelopen jaar in onze gemeente hebben plaatsgevonden in een conference, die geschreven is door Ger Gubbels uit Horst. 

De complete tekst van de nieuwjaarsconference 2013 is hieronder te lezen.
M.       Gojemiddág, meense oêt Hôrs án de Maas en Hôrs in de Maas

S.         Gojemiddág, allemaol, en nag 'n zalig neejjaor

M.       We hebbe heej 'n trînt 10 jaor ovver de Floriade gepraot

S.         en nou vur d'n allerleste kiêr

M.       Jao, 'n half jaor Floriade gehad

S.         te kort

M.       Nou, ik bedoel, die haet evvel 'n dik half jaor gedeurd

S.         Dát zeg ik, te deur. Ma 't zit d'rop

M.       Zeg dát nag 's?

S.         't Zit d'rop

M.       Zeg dát 's drie kiër driëj achteriën

S.         De Floriade, sit 'r op, s't'rop, strop

M.       Huurde wát geej zegt? De Floriade, 'ne strop ván 9 miljoen, dao is de directie duchtig mej op zien Beck gegaon

S.         Nou wet de zaal metiën waorum Paul Beck aalt 'n vlinderdeske drugt

M.       Krek jao, heej wil ni met 'n stropdâs gezeen waere

S.         9 miljoen, 1 miljoen miër as 10 jaor geleje in Zoetermeer

M.       Jao, Frisse zag toen ál: dat kinne veer beter! 'n Schuld ván 9 miljoen.

S.         En wie kriegt toch wer de schuld ván die schuld?

M.       Juus, jao, weej, de gewoëne meense, zeg ma, Jan met de pet ma zoonder bonus

S.         Klopt, we zien te braaf gewes: we haje ni met de fiets moge kome, we haje d'n auto motte pakke

M.       zoonder thermoskan en zoonder bótteramme, ma met 'n dikke portemonneej

S.         Och wát, de Floriade haaj gewoën drek met de friet motte beginne

M.       Jao, want da keumt 't geld met bakke binne

S.         Oh, en 't waer werkte ni mej: de lente waor te naat, de zomer te druüg

M.       en d'n herfst te laat, zeker, wát 'ne kwats

S.         Jao, allemaol oonzin, die ván de Floriade hebbe zich gewoën verteld: die 2 miljoen bezeukers hebbe ze wál gehaald, ma dao zaote de kortingskaarte, de jaorkaarte, de schoëlkaarte, de seniorepasse en de 'vur-niksekaarte' beej

M.       die haje gewoën 'ne kiêr 'n bericht op Facebook motte zette, da hade zoë 'n man of 20.000 án de paort staon

S.         Project-X-fiëst, 't waord ván 't jaor 2012

M.       Ma de Floriade is nag ni gedaon: op de Venloseweg in Hôrs hange nag steeds de banniere ván kunststof:

S.         living nature

M.       Tja, Sacha, ze hebbe gen geld miër um die weg te hale

S.         Ma hedde niks positiefs ovver de Floriade?

M.       Jao, natuurlijk, 't waor fantastisch, 'n geweldig evenement. De keunigin is gewes, Willem-Alexander en Maxima, de president ván Turkije, nag iemes oêt Cyprus

S.         Oêt Cyprus?

M.       Jao, ma dát haet de directie bewust geheim gehâlde. Heej is d'r de gansen tiêd gewes, ma niemes mógde 't wiëte, heej waor heej oondergroonds

S.         Ma dát kunde nou toch wál zegge?

M.       Nou, vooruit, 't waor de grötste manegehalder ván Cyprus, ze neume 'm ok wál de knolcyperus

S.         Ma hoe dán ok, de Floriade haet Noord-Limburg op de kaart gezatte, zoë as ze dát teggewaorig zegge, iederiën wet wao de Floriade en Hôrs ligge:

M.       oonder de roëk ván Venle, tenminste, eind september, toen trok de roëk ván Venle letterlijk ovver de Floriade

S.         Ok wer zoëiets, en da móg Jan met de pet, ma zoonder bonus, op dát terrein ni roëke

M.       D'n Innovataore móg bliêve, 'n prachtig gebouw, Chantal Janssen kós in Tegele al  zeen, wao ze mos ziên vur de äöpening, trouwes 'n spektakelstuk ván Nard Reijnders

S.         Da kunne we Venle vort links laote ligge

M.       Dát leet d'r á ván welke kânt geej kómt

S.         Ma de kabelbaan is ni gebleve, die is terug nao Tirol

M.       Dát is nou wer zund, want ze waoje ok 'n kabelbaan à gaon legge ovver de Maas tussen Lottum en Arce.

S.         Oh, da kunne toeriste zoë ván de roëzevelde nao de Kastiëltuine

M.       Jao, ma da kunde ow afvraoge: wát motte toeriste in Kastiëltuine die elke twie jaor failliet gaon? Daobeej keumt  dát dán 't poont wer 'n stevige vaer mot laote

S.         Ma ge hed genne las miêr ván hoëg water

M.       Lottum haet 't baeter a-gepakt as de Floriade: 60.000 bezeukers in 4 daag

S.         Umgeraekend zuije dát vur de Floriade zaowaat 3 miljoen bezeukers zien gewes

M.       En 't däörpsplein wuurdt heringericht

S.         Jao, dát vóng de buurt super

M.       Nae, de buurtsuper ván Piet Sijbers  wuurdt aovergenaome door Ad Driessen

S.         Lottum vóng 't ga ni super, de herinrichting mot heringericht waere

M.       Ván de  Floriade blieft ok Villa Flora staon

S.         ok 'n prachtig gebouw, net 'n glaze hoês

M.       Nou geej 't zegt: dao kunde de directie ván de Floriade in opsloête, en net zaolang plate laote draeje tot ze die 9 miljoen beejiën hebbe

S.         oppen televisie hale ze dát in zes daag

M.       Nag miër positiefs?

S.         Ja,  't waegennet is wál verbaeterd, ge zied vort in Pruusse vur geej d'r aerg in hed

M.       Ma dát is andersum ok: de Pruus is vort in Hôrs vurdát geej d'r aerg in haet

S.         Waonnier heb ik dát dukker gehuürd?

M.       D'n A74, as ge in Kaldekerke d'râf wilt, motte ál in Grubbevôrs richting a-gaeve

S.         Ma d'r keumt nag miër: ze wille 'ne fietspaad ánlegge ván station Hôrs-Zerum nao Venle

M.       Waorum zödde dao gaon fietse as d'r ok treine reje? Dát reist toch vul comfortabeler?

S.         En zeker as dao straks wer wát stationsveurzieninge kome: 'n kiosk met saucijzebruüdjes, de Bruna

M.       en iemes din umrupt dát d'n trein nao Eindhove vertraging haet umdát 't misschien volgende waek giët sniëje

S.         Kiek, en dán is die fietspaad wer haendig

M.       Dát hof toch ni, da waere d'r aalt busse i-gezatte, pendelbusse ván Ván de Munckhof

S.         Oh, ván dát reisbureau, dát zelf net zaovul reist as zien klante: iërs 't pand ván de Rabobank in de Stiënstraot, daonao nao de puist op 't Lambertusplein, dán de fietswinkel in de Herstraot

M.       toen 't ald gemaentehoês en nou de Smidse

S.         As ze dao ma ni te vul herrie make, dao heldt de gemaent ni vaan

M.       Waere ze da wakker?

S.         Nae, ma ván de zomer zien de bouwvakfiëste afgebraoke umdát 't te hárd ging

M.                   't Birdmanfestival ging ni te hárd dit jaor, afgelast,

S.         en ze haje nag wál zao'n gooje reclame gemákt: stickers op álle kóm-borde, welkóm, kóm ma, plek zát

M.       Jao, net wát geej zegt: plek zát. Die stickers op die kómborde plekte biëstig good

S.         Nou we 't toch ovver muziek hebbe: de fanfaar ván d'n Haegelsum Limburgs kampioen

M.       En Egelsheim Nederlands kampioen

S.         D'r zit muziek in d'n Haegelsum

M.       En ok in Brokeze, ma dao móste vur nao Paries

S.         Chris Derikx wuurdt dao derde beej 'n internationaal dirgenteconcours, heej móch 't Franse politieorkest dirigere

 M.      En op de Miêterik, dao schrieft Ger de Mulder zien iërste klarinetconcert

S.         Ma ok in muziek in Hôrs: Joske en Jori winne 't Tienervastelaovesleedjes-concours met 'Nou giët 't gebeure'

M.       Ma beej de Heideroosjes ging niks miër gebeure, behalve dán 't iërste leste concert in Amaerica, daonao 't leste leste concert in Amsterdam en toen 't allerleste leste concert in Brussel

S.         Jao, die jónges hebbe vul mej gemákt, dao koste Marco wál 's 'ne kier 'n book ovver schriêve

M.       En in Amaerica: Rowwen Hèze stiët met 4 nummers in de top-2000. Best vul toch?

S.         Ach Mark, alles is relatief. Dát beteikent gewoën dát die andere 1996 nummers ni ván Rowwen Hèze ziên. Dát ziên d'r ok bes vul, toch?

M.       Ma Rowwen Hèze haet ok pech gehad, zaowaat 'r ganse installatie nao de filistijne toen de fiësttent in Steenwijkerwold i-stortte

S.         Ge zöd net in zao'n tent ligge te slaope ...

M.       Ma twië kels ván Rowwen Hèze hebben 't druk: vurrige waek nag Herberg de Troost in de Norbertuskerk, 10 kiêr volle bak

S.         10 kier 'n volle Norbertuskerk met Kêrsmis, toch geweldig vur d'n daeke?

M.       Ach, Sacha, 'n schraol troëst

S.         Ma hebbe ze al 'n bestemming vur die kerk?

M.       Dao mot 'n schoël kome. De Peelhorst en de Meuleveld ziên álves gefuseerd, ze heite vort de Twister

S.         En die hebbe nag gesprekke met de kerk ovver de aovernamepriês

M.       Twistgesprekke zeker

S.         De kerk haet 't moeilijk gehad dit jaor

M.       Jao,  't boetst án alle kante

S.         Ván de zomer haaj de Melderse de kermismis op de boetsautobaan

M.       Jao, nag efkes en da giet d'n daeke veur in 't lunapark

S.         De Melderse haet tenminste nag 'n kermis, Brokezevôrs haet niks miër

M.       Ma ovver de kerk, wah,  ok de Melderse mákt zich ál zäörg ovver de kerk. Wát kunde dao straks met dát gebouw?

S.         Oh, laot dát ma án de Melderse aover, die zien creatief zát: wát dunkt ow ván 'n ovverdekte boetsautobaan?

M.       Of 'n neej jóngerecentrum, Oda JC

S.         In Hôrs ging 't krek andersum: 't jóngerecentrum woerdt kerk

M.       Ja, de Vlies woerdt umgebouwd,

S.         zeg ma, hervormd,

M.       tot kerk. Ze móste 's wiëte wát zich dao vroeger op de vroege zóndágaovend allemaol afgespeuld haet

S.         Jao, toen woerdt de dag des Heren ok gepreze, ma um 'n gâns ander reje

M.       zaal de Vlies verbouwd, d'n Italiaan in de Schoëlstraot verbouwd

S.         Jao, ma dát hebbe ze ni zelf gedaon. Dát hebbe ze laote doon

M.       En de Alde Lind is afgebrând

S.         Ge ment: Aan Tafel

M.       ma dát is in jannewari ál gebeurd, d'n eigenaar mot toch has beginne met 't wer op te bouwe

S.         Ja, want zoë as 't nou giët, goëit ie zien eige roête i

M.       Net as de HôrstándeMazenare: weej hebbe ok os eige roête i-gegoëid: weej zien te braaf gewes

S.         Hoe mende?

M.       Nou, weej doon zao braaf wát Birgit os haet gevraogd, dát de gemaent 5 ton tekort speult

S.         Weej scheide te good

M.       Ger Gubbels zien schonmoder scheidt nimmer, die haet 'n vuilnisobstipatie opgeloëpe

S.         'n Wát?

M.       'n Vuilnisobstipatie: die huüpt alles op in d'n blauwen bak: iërs 'n läögske keuke-afval, daorop de krânte ván 'n ganse waek, dán 'n läögske plastic, daorop 'n gojekoëpse griêze zak met restafval, wer 'n laog krânte en da nag 'n läögske plastic, vur 't oëg

S.         Jao, gek d'r ma mej, wie giët die 5 ton wer betale?

M.       D'n braven burger, zeg ma, Jan met de pet ma zoonder bonus

S.         Ma ik ving wál, dát d'r te vul vuilniswages door däörp reje

M.       Dát ving ik ok. Ik kós vroeger án de drekswages zeen, welken daag 't waor

S.         Dát klopt, en teggewaorig kómde elken daag wál äörges vuilniswages taege, is 't ni op de Venlosewaeg, dán is 't wál op de Miëteriksewaeg, is 't ni in Evertsoord, dán is 't wál in Swolge

M.       Jao, ni te filme

S.         Nou geej 't ovver filme hed: Marijn Poels oêt Swolge haet 'ne film gemákt ovver de millenniumdoelstellinge, route 2015

M.       En Ruud Lensse oêt Brokezevôrs haet 'ne film gemákt ovver Marijn Poels oêt Swolge

S.         Het Dendron College haet 't ok druk met de millenniumdoele. Die oondersteune 'n project in India

M.       En af en toe gaon ze dao hin, of in elks gevàl, dàt probere ze

S.         Ma India lut ze ni binne. Dát land wil gen hulp bliekbaar, die kriêge dao 'ne Sikh va

M.       René Poels oêt Miëldere is nao jaore gestopt as veurzitter ván SOS-Meerlo Wanssum

S.         Piet Oomen stopt as liëraar án de Kroevert in Kroënenberg

M.       Zund, haet ie net 'n neej schoël in 't spiksplinterneej MFC, scheit ie d'roêt

S.         Zeg, en da beginne ze halverwaege Kroënenberg en Evertsoord 'n dancefestival

M.       O M G

S.         Zoë het dát jao

M.       Anthony van Baal oêt Tiendere stopt as raodslid. Heej móg ni met twië pette op in de raod zitte

S.         Nae, allich ni, we zien Remund ni

M.       en ok Linda Hogema stopt as raodslid

S.         En Thijs Coppus keumt terug in de raod

M.       Tom Roefs en Sjaak van der Hulst winne same de oondernemerspriês

S.         en de Jo Janssenpriês vur Henri Michiels en Robert Weyers ván Smood for you

M.       En zoë zien d'r nag vul miër meense die 't verdene genumd  te waere:

S.         Hay Engels oêt Amaerica en Bep Stappers oêt Grubbevôrs

Gerald van der Vrande oêt Griendtsveen en Frans Derix oêt Brokezevôrs

M.       Oêt de Melderse Thei Rutte en Michel ván de Pas

En ok vur de Toëne Smits oêt Mieldere en Knoops oêt Tiendere zaot d'r 'n lintje a vâs

S.         Oêt Hôrs Wim Keijsers, oêt Zerum Piet ván Enckevort

En zeker ok Harrie Jenniskens, anders doon we din tekort

M.       Da nag 'n lintje nao Zerum vur Ger Wolfhagen

En án de Melderse woerdt Jaerke zelfs tot ridder geslage

S.         Oêt d'n Haegelsum de hiêre Piëters en Hèze, allebei Janne

En oêt Hôrs huurde Jan Lemmen en Joep Verbruggen beej de gelouwerde manne

M.       Dát waore ze da, of nae, wach efkes,

We vergaete oêt Hôrs nag Jan Nefkens

S.         En op 't end ván aal dit ridderlijk geweld

Waor d'r nag vur Theo Verheggen oêt Lottum de iërespeld

M.       En ok vur Frank, Igor, Fred en Marco waor d'r erkenning,

Vur de Heideroosjes waor de iërepenning

S.         En gans ten slotte, en dát deut os deugd,

Waor d'r vur Iris ván der Sterre 't lintje vur de jeugd

M.       En da kunde nag Arie Stas neume, di giet de kar ván Streekomroep Reindonk trekke met 'n gans neej bestuur

S.         Jao, Jan Nabbe zit d'r ok wer beej ...

M.       Jan Nabbe? Wát 'n blamage! Iërs directeur ván Munckhof Reizen en nou werkt heej vur 'n oêtzendbureau

S.         Raymond Knops zit wer op 't pluche ván de Twedde Kamer

M.       op 't pluche? Geluüf ma, dát die steul hárd zien komend jaor met ál die bezuiniginge

S.         Nae, Mark, dát zidde geej fout: de regering mot bezuinige, ma Knops zit in de oppositie, dus din hóft ni te bezuinige, intaegendiël

M.       De gemaent giët ok bezuinige. Hedde geej ál 'n rotonde geädopteerd?

S.         Nae, ik bin bliej dát ik zelf roond koom

M.       Nae, de gemaent wil die rotondes laote adoptere

S.         't Mot ni gekker waere: iërs verandere ze de kruuspunte in rotondes en daonao staon ze de rotondes âf ter adoptie

M.       Da mot Tiendere ma oêtkiêke, die hebbe nag 'n gevaorlijk kruuspunt midde in däörp

S.         As dát ok 'n rotonde wuurdt, hebbe ze vort 'ne kruisweg en 'ne kruispuntweg

M.       Op 't zwembad mot bezuinigd waere: d'n entreepriês giët umhoëg en um dát te compensere, is 't nimmer zao duk aop

S.         Ma dát is toch ni sleum, ge kunt toch vul baeter op 't water bezuinige?

M.       Hoezoë? Ge mot toch water hebbe um te kunne zwemme?

S.         Jaowaal, Mark, ma toch allein ma de baoveste laog? De rest is vulling

M.       Tja, Sacha, zoë-iets snappe is ni weggelâg vur ós, zeg ma vur Jan met de pet ma zoonder bonus. Want ik wet ok, dát Ger van Rensch 't Gasthoês wil verbouwe, 't mot wát moderner allemaol

S.         Da wuurdt 't zeker nag durder? D'r zitte nou ál has gen veriëniginge miër i

M.       Nae, ma Ger haet  ál iemes din daovur geïnteresseerd is, ma heej zaet nag ni wie

S.         't Zal meej beneje ..., dát ze d'r ma 'n zekenhoês ván make, of haje ze ma de bieb d'ri gevestigd

M.       Volgende bezuiniging: de neje bieb oonder de Librije is te deur, haet d'n bookhalder ontdekt, d'r mot elk jaor 4 ton beej

S.         En haje ze dát in beej de äöpening in 2008 ni kunne veurzeen?

M.       Nae, want toen haje ze 't Aanzeen ván 2012 nag ni

S.         En umdát de bieb in Hôrs te deur is, motte de biebs ván Grubbevôrs en Zerum sloête

M.       Tja, as ge mot bezuinige, is dit 'n oêtgelaeze kans

S.         Wie zien biebs brandt, mot op de  blaore zitte

M.       En toch ving ik, dát zao'n stad as Zerum 'n bieb mot hebbe

S.         Wát zegde? Zerum 'n stad?

M.       Jao, dát stóng gistermaerge in de krant: de bieb haaj 210.000 leje, dát is 30% ván de Zerumse, en as ge dán 'n bitje kunt raekene, kómde oêt op 700.000 inwoëners

S.         In Zerum kunne ze misschien nimmer laeze, raekene kunne ze nag

M.       In elks geval vermenigvuldige. Ma zeg, de cultuur haet 't aalt zwaor in tieje ván crisis: de Zerums Fiste zien ál ter ziele

S.         Ma de Hôrster revue zuüt 8 aovende sterre in de Maerthal

M.       En d'n Haegelsum haaj 'n half jaor lange Passe: pimp ow 'n ei

S.         In Hôrs kreit Kukeleku um hulp

M.       As de Jocushaan dát ma ni huürt, die loonke nou al nao Hôrs, de stadsdichter hebbe ze ál, Noor Roelofs

S.         De stadsdichter ván Venlo keumt oêt Grubbevôrs, dát kán ik ni rijme

M.       Ach Sacha, Venle wil wál miër ván os, ze waoje gaer, dát weej mejbetálde án de herinrichting ván 't kazerneterrein

S.         Zien die gek? Weej make os eige geld wál soldaot

M.       En toen vroge ze, of we misschien mej waoje betale án 't neje stadion vur VVV

S.         'n neje Koel?

M.       Jao, ma gelukkig zuüt os gemaenteraod in 'n koel gen gaat, wie 'n Koel gráft vur 'nen andere

S.         Trouwes, as Wittenhors in dit tempo door giet, hebbe weej staks zelf 'n stadion nuüdig: de 'Parkhotel Arena'

M.       Ik zeej 't ál vur meej: allemaol zwárte en oranjese stulkes, veersterredug-outs met catering, skyboxe, kickboxe, Badr Hari

S.         Fietsestalling met cameratoezicht         

M.       Wittenhorst twië kier achteriën gepromoveerd

S.         Griendtsveen haaj ok kans op promovere, ma d'n taegestander waoj de wedstrijd ni verzette

M.       en Jan Smeets waoj Pinkpop ni verzette

S.         Ma, Marc, de meense in Zerum zien bang, dát ál 'r veurzieninge waere afgenaome, ze moppere dát ze nao vort nao Hôrs motte vur 't  consultatiebureau

M.       Ach, dát ving ik zao kienderaechtig. Ze hebbe 't moëiste terras ván Limburg, iën ván de beste pretparke ván Nederland

S.         En ze kunne beginne met 'r centrumplan de Heren van Zaerum, de gemaent haet 'n haendje geholpe

M.       In Hôrs-zuid ontstiët Hof te Berkel: 'n kleurriêke woënwiêk vur jóngere en aldere seniore

S.         vur 50 tinte griês

M.       En ok in Grubbevôrs kán eindelijk de schup in de groond vur de neje Jan Linders, of netjes gezâg vur project Op Santfort

S.         Da kán Jan Linders gelijk beej de neej oondernemersveriëniging: Oondernemers Grubbenvorst

M.       En Zij-Actief Grubbevôrs wuurdt opgeheve, dát is alliën vort 'zij'

S.         D'r is gen belangstelling miër vur wát vroeger vrouwen bónd

M.       Willemien van Gardingingen Grubbevorstenaar ván 't jaor

S.         En hoe is 't met 't NGB?

M.       't Neej Gemengd Bedrief haet ves 'n halve vergunning

S.         En wát zaet  Behoud de Parel daován?

M.       Niks, die haje 't vul te druk met 't ni weghale ván de actieborde nevve d'n A73

S.         Och, ma as ge 't toch good bekiekt hebbe we 't zao slech nag ni. Hôrs án de Maas beste woongemeente ván Limburg

M.       de beste woongemeente ván Nederland waor Haren in Groningen, die hebbe gelijk 'n fiësje gebouwd

S.         Weej hebbe wer 'n iësbaan, al mot d'r dit jaor duchtig gestokt waere um 't kald te kriëge

M.       Jao, gelukkig haet de gemaent ni de stekker d'roêt getrokke

S.         We hebbe 3 cafés in de top-100: de Sevenwaegh, de Morgenstond en 't Centrum

M.       Al 70% ván de Horstenare haet 'ne brandmelder in hoes

S.         En die ander 20%?

M.       Die kunne ni raekene

S.         En hoe zit 't met de alde gemaentehuus? Zitte die oonderhand vol?

M.       Ja, in Zerum zao good as, in Miëldere zien ze bezig met 'n gezoondheidscentrum, ma die kampe nag wát met kienderziektes en in Brokezevôrs kome d'r woëninge in 't ald gemaentehoês

S.         Appartemente in 'n gemaentehoês, dát zal wál räöstig woëne ziên

M.       Ma we kriêge dalijk nag miër laege gemaentehuus: de regering wil vort gemaentes ván minstes 100.000 inwoëners. En da zit 't d'r dik i, dát weej Venraoj d'rbeej kriêge

S.         De Rabobanke zien ál gefuseerd

M.       Ma as ze meej 20 jaor geleje gezâg haje, dát Hôrs en Venraoj oëit zuje gaon fusere, dán haaj ik gezâg, ...

S.         Ach, ge zied gek

M.       Nae, ma d'r leedt 'n natuurlijke taalgrens tusse Hôrs en Castele. Die grens kunde vergeliêke met de Chinese Moor: dik, degelijk, ge kunt d'r ovverhin, ma waorum zudde dát wille?

S.         Tja, dát ving ik eigelijk ok. En daenk is án alle probleme. De krant kán Melderslo en Merselo nou ál ni oêteriën halde

M.       Nae, daorum wuurdt Mersele straks, as taegehanger ván Oostrum, umgeduüpt tot Westrum. Ma zaowied zien we nag lang ni,

S.         Nae, komend jaor zien we nag oonder ós, in 't neje jaor dát vandaag is begós

M.       Welke veranderinge staon d'r vur de deur?      Jan-Hein de Wit verlut 't Dendron as directeur

S.         En waere d'r biebs echt geslaote, kop op, gewoën nao de Miëteriksewaeg, nao tante Pollewop

M.       De vergadertiêd ván de gemaent is in twië jaor ván 40 nao 28 gegaon. Da vraogde ow af, wát hebbe ze vroeger in die 12 oor gedaon

S.         Kruüpt de economie langzaam oêt d'n dip?      Of halde weej nag 'n jäörke de hand op de knip?

M.       Grubbevôrs pakt dát wát royaler aan, dao is de ganse knip ván de baan

S.         Zulle weej ovver 10 jaor nao Almere crosse? Of zien we da nag steeds ós 9 miljoen af án 't losse?

M.       Gaon ze alle premies en priêze nag wiër verhuüge? En veule weej os straks financieel gezeen as 'ne bultrug op d'n druüge?

S.         Mákt 't wát oêt, dát 't 't jaor '13 is? Of is dát miër iets vur 'ne gebaore pessimis

M.       Mien wens is, dát 't geweld oêt de sportwerreld wijkt. Want in 2012 is echt wál de grens bereikt

S.         En mien wens is, zeker neet as leste, dát d'r 'n end keumt án ál dát peste

M.       't Waord 'respect' haet zoë door de jaore, vul ván zien beteikenis verlaore

S.         Daorum  wuurdt 't tiêd, dát Mark Rutte os giet vertelle, dát we ´t waord RESPECT vort met hoëfdletters motte spelle

M.       Want dát is wao ´t um draejt, dao hófde ni ovver te praote. De meens mot de meens in zien waerde laote

S.         Dát is os wêns, weej zien nou klaor,     Weej wense ow allemaol 'n zalig neejjaor

